
				இப்பக்கம் மெய்ப்பு பார்க்கப்படவில்லை
++ 8 நினைவு அலைகள்

மக்கள் முதல் வர்

அதனால் அவர்கள் மக்கள் முதல்வராக ஆகிவிட்டார். ஏறத்தாழ கால் நூற்றாண்டு காலம், பார்ப்பனரல்லாத தமிழ் நாட்டவர், திரு. இராமசாமி கவுண்டரைக் குறிப்பிடும் போதெல்லாம், ‘நம்மபிரின்ஸ்பால் என்றுதான் மிகுந்த பாசத்தோடு சொல்லுவார்கள்.

அவ்வளவு உரிமையோடு அழைக்கக் காரணம் என்ன?

பிழைக்கத் தெரிந்தவர்கள் என்ன செய்வார்கள்? செல்வம் செல்வாக்குடையவர்கள் பிள்ளைகளாகப் பார்த்துச் சேர்த்துக் கொள்வார்கள்.

அவர்களைப் பயன்படுத்தி, தங்களுக்குப் பதவி உயர்வுகளும் சொத்து சுகங்களும் சேர்த்துக் கொள்வார்கள்.

இந்த உலகியல் அறியாத குழந்தையா, முதல்வர் இராமசாமி கவுண்டர்? இல்லை. இருப்பினும் வளர்க்கத் தெரிந்த அவருடைய அணுகுமுறை வேறு. அது எத்தகையது?

‘இதோ இந்தப் பையன், பல இலட்சத்திற்கு அதிபதி. தந்தையார் கட்டாயப் படுத்துவதால், நகர் மன்றக் கல்லூரியில், சேர, வேண்டா வெறுப்பாக இசைந்து இருக்கிறான்.

‘இவனுக்கு வெளியூர் சென்று படிக்க ஆவலும் இருக்கிறது: வசதியும் இருக்கிறது. இவன் திருச்சிக்கே செல்லட்டும்; சென்னை வேண்டுமானாலும் சென்று படிக்கட்டும்.

‘'அதோ அந்தப் பையன், “சலூன் வைத்திருப்பவர் பையன் வெளியூருக்குச் சென்று படிக்க பணம் இல்லாதவன். அவனுக்குக் கொடுத்துவிட்டு, மீதி இருந்தால், பெரியவர்கள் வீட்டுப் பிள்ளைகளுக்குக் கொடுப்போம்.

H

‘எட்டி நிற்கிறானே, அந்தப் பையன் பாராவண்டி ஒட்டும் பரசுராமன் மகன்; அவனும் இவ்வூரில் இடங்கிடைக்கா விட்டால், படிக்க முடியாது.

“அதோ கையைக் கட்டிக்கொண்டு சிரிக்க முயலும் சங்க மேஸ்வரனின் அப்பா, சிற்றுண்டிச் சாலையில் சமையல்காரர். அவர் பையன் திருச்சி போய்ப் படிக்க முடியாதே.

‘ஆகவே, அவனுக்கும் முன்னுரிமை. அவன் சாதி யார் சிலர், என்னை எதிர்த்தார்கள் என்பதற்காக, இச்சிறுவனைக் கெடுக்கக்கூடாது அவனுக்கும் இடம் கொடுப்போம். மிச்சமிருந்தால், செல்வர் வீட்டுப் பிள்ளைக்கு. ‘

